
АГЕНЦИЈА ЗА ХРАНА И ВЕТЕРИНАРСТВО

Врз основа на член 27 став (9) од Законот за безбедност на храната (*) („Службен 
весник на Република Македонија“ бр. 157/10, 53/11, 1/12, 164/13, 187/13, 43/14, 72/15, 
129/15, 213/15, 39/16, 64/18 и „Службен весник на Република Северна Македонија“ бр. 
209/23), директорот на Агенцијата за храна и ветеринарство донесе

ПРАВИЛНИК ЗА ОПШТИТЕ БАРАЊА ЗА БЕЗБЕДНОСТ НА ХРАНАТА ВО 
ОДНОС НА МАКСИМАЛНИТЕ НИВОА НА ОДДЕЛНИ КОНТАМИНЕНТИ (*)

Член 1
Со овој правилник се пропишуваат општите барања за безбедност на храната во однос 

на максималните нивоа во одделени контаминенти.

Член 2
Во овој правилник, покрај изразите дефинирани во Законот за безбедност на храната 

(*1), се употребуваат и изрази кои го имаат следното значење:
- „максимално ниво“ (МЛ – ML – maximum level) на контаминент е горна законска 

граница за ниво на контаминент во или врз храната или храната за животни, кој не е 
намерно додаден во храната и кој е присутен во таквата храна како резултат на 
производството, преработката, подготовката, третманот, пакувањето, товарењето, 
транспортот или чувањето на таквата храна, или како резултат на контаминација на 
животната средина, освен фрагменти од инсекти и животински влакна, одредено во 
согласност со Прилогот кој е составен дел на овој правилник, врз основа на добра 
земјоделска пракса и најниската изложеност на потрошувачите неопходна да се заштитат 
чувствителните популациони групи од потрошувачите.

Член 3
(1) Максималните нивоа на одделни контаминенти во прехранбените производи што 

може да ги содржи храната се дадени во Прилогот кој е составен дел на овој правилник.
(2) Прехранбените производи од ставот (1) на овој член кои содржат контаминент на 

ниво кое го надминува максималното ниво дадено во Прилогот од овој правилник, не 
треба да се ставаат во промет и не треба да се користат како состојка во храната.

(3) Храната во која контаминентите се во согласност со максималните нивоа наведени 
во Прилогот од овој правилник, не треба да се меша со храната која содржи контаминенти 
кои ги надминуваат максималните нивоа на контаминенти дадени во Прилогот од овој 
правилник.
___________________________

(*) Со овој правилник се врши усогласување со Регулативата на Комисијата (ЕУ) 915/2023 од 25 април 2023 
година за максимални нивоа за одредени контаминенти во храната и укинување на Регулативата (ЕЗ) бр. 
1881/2006 (CELEX бр. 32023R0915), Регулативата на Комисијата (ЕУ) бр. 1510/2023 од 20 јули 2023 година 
за изменување и дополнување на Регулативата (ЕУ) бр. 915/2023 во однос на максималните нивоа на 
кадмиум во тигарски ореви и одредени одгледувани печурки (CELEX бр. 32023R1510), Регулативата на 
Комисијата (ЕУ) 1002/2024 од 4 април 2024 година за изменување на Регулативата (ЕУ) 915/2023 во однос 
на максималните нивоа на перхлорат во грав (Phaseolus vulgaris) со мешунки (CELEX бр. 32024R1002), 
Регулативата на Комисијата (ЕУ) 1003/2024 од 4 април 2024 година за изменување и дополнување на 
Регулативата (ЕУ) 2023/915 во однос на максималните нивоа за збирот на естрите на 3-монохлорпропандиол 
(3-MCPD) и 3-MCPD масни киселини во формула за доенчиња, последователни формули и храна за посебни 
медицински цели наменети за доенчиња и мали деца и формули за мали деца (CELEX бр. 32024R1003), 
Регулативата на Комисијата (ЕУ) 1022/2024 од 8 април 2024 година за изменување на Регулативата (ЕУ) 
915/2023 во однос на максималните нивоа на деоксиниваленол во храната (CELEX бр. 32024R1022) и 
Регулативата на Комисијата (ЕУ) 1038/2024 од 9 април 2024 година за изменување на Регулативата (ЕУ) 
915/2023 во однос на максималните нивоа на токсините Т-2 и ХТ-2 во храната (CELEX бр. 32024R1038).

(4) Максималните нивоа на контаминенти дадени во Прилогот од овој правилник се 
применуваат за храната што се става во промет и за јадливиот дел од односната храна, 
освен ако не е поинаку наведено во Прилогот од овој правилник.
(5) На непреработените житни култури во производниот синџир во фазата пред првата 
фаза на обработка се применуваат максималните нивоа на контаминенти во системи каде 
производството и преработката на житни култури се интегрирани така што сите дојдовни 
лотови се чистат, сортираат и преработуваат во иста фабрика

Член 4
(1) При утврдување на максималните нивоа на одделни контаминенти во 

прехранбените производи кои се дадени во Прилогот од овој правилник, а се однесуваат 
на храната која е сушена, разредена, преработена или сложена храна (составена од повеќе 
од една состојка) и за која не се утврдени специфични максимални нивоа, треба да се 
земат во предвид:

а) промените на концентрацијата на контаминентите предизвикани од процесите на 
сушење или разредување;

б) промените на концентрацијата на контаминентите предизвикани од преработка;
в) релативните пропорции на состојките во производот и
г) аналитичкото ниво на квантификација.
(2) При спроведувањето на официјалните контроли од страна на Агенцијата за храна и 

ветеринарство (во натамошниот текст: Агенцијата), операторот со храна ги евидентира и 
презентира специфичната концентрација, разредување или производствените фактори за 
сушење, разредување или односните производствени операции или специфичната 
концентрација, разредување или производствените фактори за сушената, разредена, 
процесирана или односната сложена храна, како и процентот на состојки за односните 
операции на мешање.

(3) Ако операторот со храна не ја обезбеди, односно оправда потребната концентрација 
на контаминентите во храната, разредување или фактор на преработка или Агенцијата 
смета дека тој фактор е несоодветен со оглед на даденото оправдување, Агенцијата го 
дефинира тој фактор, врз основа на достапните информации, со цел максимална заштита 
на здравјето на луѓето.

(4) За храната за доенчиња и мали деца, можат да се предвидат и построги максимални 
нивоа на контаминенти, доколку посебните максимални нивоа не се наведени во Прилогот 
од овој правилник.

Член 5
Храната што содржи контаминенти дадени во Прилогот од овој правилник, не треба да 

се детоксицира со хемиски третмани.

Член 6
(1) Храната што треба да биде подложена на сортирање или друг физички третман пред 

ставање во промет за крајниот потрошувач или да се користи како состојка на храна и за 
неа е утврдено максималното дозволено ниво на одреден контаминент во Прилогот од 
овој правилник, таквата храна може да се стави во промет доколку:

а) не е ставенa во промет за крајниот потрошувач или не се користи како прехранбена 
состојка;

б) е во согласност со максималното ниво наведено во Прилогот од овој правилник за 
тој контаминент во таа храна да биде подложен на сортирање или друг физички третман 
пред да се стави на пазарот за крајниот потрошувач или да се користи како прехранбена 
состојка и

в) е означен и означен во согласност со ставот (2) на овој член.
(2) Етикетата на секое поединечно пакување со оригиналниот пропратен документ за 

храната наведен во ставот (1) точка (в) на овој член треба да ја прикаже нејзината 
употреба со јасно наведување на употребата и да ги содржи следните информации: 
„Производот треба да биде подложен на сортирање или друг физички третман за да се 
намали [име на контаминент (и)] контаминација пред ставање во промет за крајниот 
потрошувач или употреба како прехранбена состојка“.

(3) Идентификацискиот код на пратката/серијата треба да биде неизбришливо означен 
на секое поединечно пакување на пратката и на оригиналниот пропратен документ.

(4) Храната што треба да биде подложена на сортирање или друг физички третман за да 
се намали нивото на контаминација, не треба претходно да се меша со храната ставена во 
промет за крајниот потрошувач или со храна наменета за употреба како прехранбена 
состојка.

(5) Храната што била подложена на сортирање или друг физички третман за да се 
намали нивото на контаминација, може да се стави во промет под услов максималните 
нивоа наведени во Прилогот од овој правилник за храната ставена во промет за крајниот 
потрошувач или употреба како прехранбена состојка не е надмината и дека користениот 
третман не резултирал со присуство на други штетни резидуи.

Член 7
(1) На етикетата на секое поединечно пакување и оригиналниот пропратен документ со 

јаткасти плодови (кикирики), други маслодајни семиња, нивни добиени производи и 
житарки треба да се прикажува неговата намена.

(2) Идентификацискиот код на пратката/серијата треба неизбришливо да биде означен 
на секое поединечно пакување на пратката и на оригиналниот пропратен документ. 
Деловната активност на примачот на пратката наведена на пропратниот документ треба да 
биде компатибилна со наменската употреба.

(3) Во отсуство на јасни информации за намената на пратката, истата не треба да се 
стави во промет како храна и максималните нивоа дадени во Прилогот од овој правилник 
ќе важат за сите јаткасти плодови (кикирики), други маслодајни семиња и нивни добиени 
производи и житарки ставени во промет.

(4) Исклучокот од примената на максималните нивоа дадени во Прилогот од овој 
правилник кој се однесува на јаткасти плодови (кикирики) и други маслодајни семиња 
наменети за дробење, ќе важи само за пратки кои:

а) се јасно означени со прикажување на нивната наменета употреба;
б) на етикетата на секое поединечно пакување и на оригиналниот пропратен документ 

ја има информацијата „Производ што треба да биде предмет на дробење за производство 
на рафинирано растително масло“ и

в) имаат фабрика за дробење како крајна дестинација.

Член 8
(1) По исклучок од членот 3 од овој правилник, Агенцијата може да одобри ставање во 

промет на пазарот на Република Северна Македонија за крајниот потрошувач на следните 
производи: традиционално чадено месо и чадени производи од месо, со нивоа на PAH 
повисоки од оние наведени во точка 5.1.6 од Прилогот од овој правилник, под услов тие 
производи да не содржат повеќе од 5,0 μg/kg за бензо (а) пирен и 30,0 μg/kg за збирот на 
бензо (а) пирен, бенз (а) антрацен, бензо (б) флуорантен и хризен, со потекло од:

а) Ирска, Хрватска, Кипар, Шпанија, Полска и Португалија: традиционално чадено 
месо и производи од месо;

б) Латвија: традиционално чадено свинско месо, топло чадено пилешко месо, топли 
чадени колбаси и топло димено месо од дивеч;

в) Словачка: солено традиционално чадено месо, традиционално чадена сланина, 
традиционално чаден колбас (klobása), каде што „традиционално чадена“ значи создавање 
чад со палење на дрва (трупци од дрво, струготини од дрво, дрвени чипсови) во димница;

г) Финска: традиционално топло чадено месо и производи од месо;
д) Шведска: месо и производи од месо чадени над зажарено дрво или други растителни 

материјали.
(2) По одобрувањето за ставање во промет на пазарот, Агенцијата го следи присуството 

на PAH во традиционално чаденото месо и чадените производи од месо наведени во 
ставот (1) на овој член и обезбедува дека се спроведуваат добри практики за чадење, без 
губење на типичните органолептички карактеристики на тие производи.

(3) По исклучок од членот 3 од овој правилник, Агенцијата може да го одобри 
ставањето во промет на пазарот на Република Северна Македонија за крајниот 
потрошувач на следните производи: традиционално чадена риба и чадени производи од 
риба, со нивоа на PAH повисоки од оние наведени во точка 5.1.7 од Прилогот од овој 
правилник, под услов тие чадени производи да не содржат повеќе од 5,0 μg/kg за бензо (а) 
пирен и 30,0 μg/kg за збирот на бензо (а) пирен, бенз (а) антрацен, бензо (б) флуорантен и 
хризен, со потекло од:

а) Латвија: традиционално топло чадена риба;
б) Финска: традиционално топло чадена ситна риба и производи од риба добиени од 

ситна риба;
в) Шведска: риба и производи од риба чадени над зажарено дрво или други растителни 

материјали.
(4) По одобрувањето за ставање во промет на пазарот, Агенцијата го следи присуството 

на PAH во традиционално чадената риба и чадените производи од риба наведени во ставот 
(3) на овој член и обезбедува дека се спроведуваат добри практики за чадење, без губење 
на типичните органолептички карактеристики на тие производи.

Член 9
(1) Резултатите од преземените надзори и податоците за напредокот во однос на 

примената на превентивните мерки со цел да се избегне контаминацијата со ергот 
склеротија и ергот алкалоиди во 'рж и производите од мелен 'рж и ергот алкалоиди во 
производите од мелен јачмен, пченица, спел и овесни зрна, Агенцијата ги доставува до 
Европската Комисија (во натамошниот текст: Комисијата).

(2) Агенцијата како Национална контакт точка согласно Законот за безбедност на 
храната (*1) еднаш годишно поднесува извештаи до Европската агенција за безбедност на 
храната (во натамошниот текст: ЕФСА), за појавата на ергот склеротија и ергот алкалоиди 
во 'рж и производите од мелен 'рж и ергот алкалоиди во производите од мелен јачмен, 
пченица, спел и овесни зрна.

(3) За преземените надзори и релевантните извори идентификувани по препораките на 
Комисијата за следење на присуството на контаминенти во храната и напредокот во однос 
на примената на превентивните мерки со цел да се избегне контаминација, Агенцијата ја 
известува Комисијата.

(4) Освен податоците од став (1) на овој член, Агенцијата до ЕФСА доставува и 
податоци за појава на други контаминенти. 

(5) Покрај Агенцијата, операторите со храна и заинтересираните страни можат да 
доставуваат податоци за појава на контаминенти до ЕФСА.

(6) Резултатите од преземените надзори и податоците за постигнатиот напредок во 
однос на примената на превентивните мерки за намалување на контаминацијата со 
токсините Т-2 и ХТ-2 во овесот и производите од овес, Агенцијата ги доставува до 
Комисијата.

(7) Покрај Агенцијата, операторите со храна и заинтересираните страни редовно 
поднесуваат извештај до ЕФСА за податоците за појавата на токсините Т-2 и ХТ-2 во 
овесот и производите од овес.

Член 10
Овој правилник престанува да важи со денот на пристапувањето на Република Северна 

Македонија во Европската Унија.

Член 11
Со денот на влегувањето во сила на овој правилник престанува да важи Правилникот за 

општите барања за безбедност на храната во однос на максималните нивоа на одделни 
контаминенти (*) („Службен весник на Република Македонија“ бр. 102/13, 175/18 и 
„Службен весник на Република Северна Македонија“ бр. 227/21).

Член 12
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

Бр. 02-1645/3 Агенција за храна и ветеринарство
8 јули 2024 година в.д. Директор,

Скопје д-р Оливер Миланов, с.р.

